
2026-YIL – MAHALLANI RIVOJLANTIRISH VA JAMIYATNI YUKSALTIRISH YILI

TOLEIDA QUYOSH BALQQAN YURTTOLEIDA QUYOSH BALQQAN YURT

Unda Oliy Majlis Senatining 
Fan, ta’lim va sog‘liqni saqlash 
masala lar i  qo ‘mi tas i  ra is i 
o‘rinbosari Oral Ataniyazova 
ishtirok etdi.

Demokratik jarayonlarni 
t a h l i l  q i l i s h  m a r k a z i 
tashabbusi bilan tashkil 
eti lgan anjuman AQSH, 
Kanada, Belgiya, Buyuk 
B r i t a n i y a ,  Ve n g r i y a , 
G e r m a n i y a ,  I s p a n i y a , 
F r a n s i y a ,  S h v e t s i y a , 
Tu r k i y a ,  O z a r b a y j o n , 
H i n d i s t o n ,  To j i k i s t o n , 
Turkmaniston, Qirg‘iziston 
v a  Q o z o g ‘ i s t o n d a g i 
“ a q l ”  m a r k a z l a r i d a n 
tashrif buyurgan xalqaro 
ekspert lar,  shuningdek, 
mamlakatimizdagi jamoat 
tuzilmalari, ilmiy-tadqiqot 
i n s t i t u t l a r i  v a  d a v l a t 
organlari vakillaridan iborat 
mutaxassislarni bir davraga 
jamladi.

Och i l i sh  maros imida 
Demokratik jarayonlarni 
tahlil qilish markazi direktori 

M u h i m  d i p l o m a t i k 
voqea  s i fa t ida  e ’ t i ro f 
etilayotgan ushbu tashrif 
doirasida o‘tkazilgan oliy 
darajadagi muzokaralar, yirik 
kompaniyalar va moliya 
institutlari rahbarlari bilan 
uchrashuvlar, O‘zbekiston 
– Koreya biznes forumi, 
parlamentlararo muloqot, 
“Markaziy Osiyo – Koreya 
Respublikasi” sammiti – 
bularning barchasi ikki davlat 
o‘rtasidagi hamkorlik ko‘lami 
naqadar  kengaygan in i 
ko‘rsatmoqda.

Ta s h r i f n i n g  a m a l i y 
natijalari, ayniqsa, katta 
taassurot uyg‘otadi. E’tibor 
bering: umumiy qiymati 
qariyb 12 mlrd. dollarlik 
i n v e s t i t s i y a  p o r t f e l i 
shakl lant i r i l ib ,  Janubiy 
Koreyaning Eksport-import 
banki bilan 8 mlrd. dollarlik 

Markaz bebaho fondga ega. Xususan, 
Hazrat i  Usmon mus’haf in ing o‘z iyoq 
jahondagi barcha musulmonlarning ushbu 
go‘shani ziyorat qilishlari uchun arzirli sabab 
bo‘la oladi. 

Xuddi shunday, eramizdan oldingi va 
keyingi davrlarga oid tarixiy ashyolar hamda 
zamonaviy multimedia vositalari yordamida 
turli asrlarda ushbu zaminda hukm surgan 

SAMARQAND YANA BIR 
INTELLEKTUAL MULOQOT 
MAYDONIGA AYLANDI

Samarqand shahrida “Demokratik 
taraqqiyotda fuqarolik jamiyati 
institutlarining ahamiyati: O‘zbekiston va 
Markaziy Osiyo mamlakatlari tajribasi” 
mavzuida Markaziy Osiyo fuqarolik jamiyati 
forumi o‘tkazildi.

Azamat Pardayev,  Ol iy 
Majlis Senatining Xalqaro 
m u n o s a b a t l a r ,  t a s h q i 
iqtisodiy aloqalar, xorijiy 
investitsiyalar va turizm 
masalalari qo‘mitasi raisi 
A l i sher  A’zamxo ‘ jayev, 
Ol iy Maj l is Qonunchi l ik 
palatasining Demokratik 
ins t i tu t la r  va fuqarol ik 
jamiyat in i  r ivo j lant i r ish 
masalalari qo‘mitasi raisi 
Gulruh Agzamova, BMTning 
O‘zbekistondagi doimiy vakili 
Sabine Mahl, YEXHTning 
mamlakatimizdagi loyihalar 
koordinatori Antti Karttunen 
forumning maqsadi va undan 
kutilayotgan natijalar, bugungi 
kunda dunyo, xususan, 
Markaziy Osiyo davlatlaridagi 
demokra t i k  r i vo j l an ish 
jarayonida fuqarolik jamiyati 
institutlarining o‘rni tobora 
oshib borayotganini 
ta’kidladi.

Forum

3

MUSHTARAK MAQSADLAR 
VA FAROVON KELAJAK 
SARI DADIL QADAM

O‘zbekiston – Koreya:

Prezidentimiz Shavkat Mirziyoyevning Koreya 
Respublikasiga davlat tashrifi ikki mamlakat 
munosabatlarida yangi sahifa ochdi, desak, ayni 
haqiqat. Negaki, o‘zaro muzokaralarda erishilgan 
navbatdagi yirik kelishuvlar va istiqbolli loyihalar 
hamkorlikni yanada mustahkamlash bilan 
birga mushtarak maqsadlarga intilishni ham 
ifodalaydi.

yangi strategik sheriklik 
dasturi bo‘yicha kelishuvga 
erishildi. Transport, aviatsiya, 
qishloq xo‘jaligi, turizm, 
sun’ iy intel lekt ,  ta ’ l im, 
tibbiyot, ekologiya va boshqa 
sohalarni qamrab olgan 
ikki tomonlama hujjatlarning 
salmoqli paketi imzolangani 
e s a  y a x l i t  h a m k o r l i k 
tizimi shakllanayotganini 
tasdiqlaydi.

Kelgusida yuqori tezlikdagi 
p o y e z d l a r n i  y e t k a z i b 
berishga tayyorgarlik ko‘rish, 
temir yo‘l infratuzilmasini 
rivojlantirish, biotexnologiya 
va ilmiy markazlar tashkil 
et ish, muhim strategik 
minerallarni qayta ishlash, 
raqamli texnologiyalarni 
rivojlantirish kabi loyihalar 
amalga oshiriladigan bo‘ldi. 
Sun’iy intellekt, zamonaviy 
ishlab chiqarish, ta’lim va 
kadrlar tayyorlashga ham 
a l o h i d a  e ’ t i b o r 
qaratiladi.

Aks sado

Qoraqalpog‘iston:

so‘nggi o‘n yilda tanib bo‘lmas 
darajada o‘zgardi. Ilgari ushbu 
hudud olisligi bois e’tibordan 
chetda qolgan bo‘lsa, endilikda 
Ustyurtda joylashgan Elobod 
yo‘llari ravonligidan ko‘z quvonadi. 
Qoraqalpog‘istonning eng chekka 
hududlari hisoblangan Mo‘ynoq, 
Bo‘zatov, Taxtako‘pir tumanlari 
infratuzilmaga ega obod maskanga 
aylandi.

2024-yil 19-20-avgust kunlari 
Prezidentimiz Shavkat Mirziyoyev 
Qoraqalpog‘iston Respublikasiga 
tashrif buyurib, safar davomida 
sanoat korxonalari, IT va ijtimoiy 
soha obyektlarini ko‘zdan kechirdi, 
mahallalarda aholi hayoti bilan 
tanishdi. Nukusda tadbirkorlar bilan 
muloqot o‘tkazdi. Ishga tushirilgan 
yangi majmualarda bo‘lib, keyingi 
bosqichga rejalashtirilgan loyihalar 
bo‘yicha o‘z fikr-mulohazalarini 
b i l d i r d i .  Ta s h r i f  d a v o m i d a 
davlat rahbari Qoraqalpog‘iston 

iqtisodiyotini tez rivojlantirish uchun 
investitsiya, ish o‘rinlari yaratish 
va eksportni oshirishga alohida 
e’tibor qaratilishi shart va lozimligini 
ta’kidladi.

Shu o‘rinda ayrim faktlarga 
e ’ t i bo r  qa ra t i shn i  i s t a rd i k . 
O ‘ t g a n  d a v r  m o b a y n i d a 
Qoraqalpog‘istonga 1,4 mlrd. dollar 
to‘g‘ridan-to‘g‘ri xorijiy investitsiya 
kirit i l ib, 150 dan ziyod yangi 
loyihalar ishga tushirildi. Osiyo 
taraqqiyot bankidan jalb qilingan 
274 mln. dollar hisobidan Buxoro – 

Nukus – Beynov yo‘nalishidagi 240 
kilometrlik magistral yo‘l qurilishi 
start oldi. Tadbirkorlar soni 12 
mingdan 25 mingga yetdi, tijorat 
maydonlari 1,5 mln. kvadrat metrga 
ko‘paydi va doimiy ish o‘rinlari 
200 mingdan oshib ketdi. 700 
o‘ringa mo‘ljallangan 17 qavatli 
IT-park qurildi. Ularni kadrlar 
b i lan  ta ’min lash maqsadida 
ikki yil ichida 40 mingga yaqin 
qoraqalpoq yoshlari “Bir million 
d a s t u r c h i ”  l o y i h a s i 
doirasida o‘qitildi.

O‘zbekistondagi Islom sivilizatsiyasi markazi:

GUMBAZ OSTIDAGI KOINOT
O‘zbekistondagi Islom sivilizatsiyasi markaziga mamlakatimizdagi muzeylardan 

biri sifatida qarash xato bo‘ladi. Mazkur mahobatli muassasa, bu yerdagi tarixiy 
eksponatlar, qo‘lyozmalar, san’at asarlari, hunarmandchilik namunalari bilan tanishar 
ekanman, xayolimga kelgan ilk fikr shu bo‘ldi. Zero, bu maskan xalqimizning boy 
o‘tmishi hamda bebaho qadriyatlarini mukammal aks ettiruvchi yirik ilmiy-ma’rifiy 
majmuadir. 

Xorazm, Baqtriya, Farg‘ona, Kushon, Choch, 
So‘g‘diyona kabi imperiya va davlatlar 
o‘tmishi qiziqarli tarzda jonlantiri lgan. 
Qolaversa, buyuk astronom Mirzo Ulug‘bek, 
algebra va algoritmlarga asos solgan 
Muhammad al-Xorazmiy, 600 mingga 
yaqin sahih hadislarni to‘plashga muvaffaq 
bo‘lgan Imom al-Buxoriy, ilmiy merosi asrlar 
davomida ahamiyatini yo‘qotmayotgan Ibn 
Sino, Beruniy kabi dunyo tan olgan allomalar 
haq ida  ba ta fs i l  ma ’ lumot la r 
berilgan.

Taassurot

SURXONDARYODA KAMBAG‘ALLIKNI 
QISQARTIRISH VA AHOLI 

DAROMADLARINI OSHIRISH ISHLARI 
QANDAY BORMOQDA?

O‘rganishlar davomida har bir 
oilaning haqiqiy ijtimoiy-iqtisodiy 
holatini chuqur tahlil qilish, mavjud 
muammo va imkoniyat larn i 
aniqlash, aholining ehtiyojidan kelib 
chiqqan holda individual yondashuv 
asosida amaliy ko‘mak ko‘rsatish 
muhimligi ta’kidlandi.

Shu bilan birga, kambag‘allikni 
qisqartirishda faqat bir martalik 
y o r d a m  k o ‘ r s a t i s h  b i l a n 
cheklanib qolmasdan, oilalarni 
doimiy daromad manbaiga ega 

qilish, kasb-hunarga o‘qitish, 
tadb i rkor l i k  tashabbus lar in i 
qo‘llab-quvvatlash va mavjud 
i m k o n i y a t l a r d a n  s a m a r a l i 
foydalanishga ko‘maklashish 
zarurligi qayd etildi.

X i zma t  sa fa r i  do i ras ida 
senator Sariosiyo tumanidagi 
Nurobod mahallasida xavfsiz 
muhitni yaratish, aholi tinchligi va 
osoyishtaligini ta’minlash borasida 
amalga oshirilayotgan 
ishlar bilan ham tanishdi.

Oliy Majlis Senatining Sud-huquq masalalari 
va korrupsiyaga qarshi kurashish qo‘mitasi raisi 
Abdulhakim Eshmuratov Surxondaryo viloyatining 
Sariosiyo, Qumqo‘rg‘on va Sho‘rchi tumanlarida 
mutasaddilar tomonidan kambag‘allikni qisqartirish va 
aholi daromadlarini oshirish bo‘yicha olib borilayotgan 
ishlarni o‘rgandi. Xususan, kambag‘allikni qisqartirish 
bo‘yicha tuman shtablari faoliyati, xonadonbay 
o‘rganish ishlarini samarali tashkil etish, ehtiyojmand 
oilalarni manzilli qo‘llab-quvvatlash, ishsiz 
fuqarolarning bandligini ta’minlash, shuningdek, 
aholi uchun barqaror daromad manbalarini yaratish 
masalalariga e’tibor qaratildi.

Senator va hayot

KUN TARTIBIDA – REPRODUKTIV 
TEXNOLOGIYALARNI RIVOJLANTIRISH 

MASALALARI
Nukus shahrida ona va bola salomatligini asrash, perinatal 

yordamni takomillashtirish va dalillarga asoslangan tibbiyotning 
zamonaviy yutuqlarini klinik amaliyotga joriy etishning 
dolzarb masalalariga bag‘ishlangan “O‘zbekistonda perinatal 
tibbiyot: bugun va ertaga” mavzuidagi II xalqaro ilmiy-amaliy 
konferensiya bo‘lib o‘tmoqda.

Tadbir  mamlakat imizning 
tur l i  hududlar idan yetakchi 
m a h a l l i y  v a  x o r i j i y 
m u t a x a s s i s l a r ,  o l i m l a r , 
amaliyotchi shifokorlar 
va ekspertlarni jam qildi.

Anjuman

Jumladan, Oliy Majlis 
Qonunchilik palatasi ham 
xorijiy parlamentlar, ilmiy 
va ekspertlik doiralari bilan 
muloqotlarni rivojlantirib, 
mamlakatimizda amalga 
oshirilayotgan islohotlarning 
m a z m u n - m o h i y a t i  v a 
amaliy natijalarini xalqaro 
m a y d o n d a  k e n g r o q 
namoyon etishga qaratilgan 
tizimli tadbirlarni o‘tkazib 
kelmoqda.

A n a  s h u n d a y 
muloqotlarning navbatdagisi 
Varshava universitetida 
O‘zbekiston Respublikasi 
mustaqilligining 35 yilligiga 
bag‘ishlab o‘tkazilgan “Yangi 

O‘zbekiston is lohot lar i 
va “O‘zbekiston – 2030” 
strategiyasi” mavzuidagi 
xalqaro konferensiya bo‘ldi.

Ta d b i r  O l i y  M a j l i s 
Qonunch i l i k  pa la tas i , 
“Taraqqiyot strategiyasi” 
markazi, O‘zbekistonning 
Polshadagi elchixonasi, 
Varshava universitetining 
siyosiy fanlar va xalqaro 
t a d q i q o t l a r  f a k u l t e t i , 
Aleksandr Kvasnevskiyning 
“ A m i c u s  E u r o p a e ” 
j a m g ‘ a r m a s i  h a m d a 
“ P e r s p e k t y w y ”  t a ’ l i m 
jamg‘armasi hamkorligida 
tashkil etildi.

Konferensiyada Polsha 

Respublikasining sobiq 
P r e z i d e n t i  A l e k s a n d r 
K v a s n e v s k i y,  P o l s h a 
Senati Vitse-marshali Mixal 
Tomash Kaminskiy, Oliy 
Majlis Qonunchilik palatasi 
Spiker ining o‘r inbosari 
R a h i m j o n  H a k i m o v, 
Va rshava  un i ve rs i t e t i 
prorektori Matsey Ras, 
“Taraqqiyot strategiyasi” 
markazi direktori Eldor 
Tulyakov va boshqalar 
ma’ruza bilan ishtirok etdi. 
Unda O‘zbekiston hamda 
Polsha davlat organlari 
va parlamentlari vakillari, 
d i p l o m a t l a r ,  o l i m l a r , 
ekspertlar, “aql” markazlari 
hamda OAV vak i l l a r i 
qatnashdi.

T a d b i r d a  Y a n g i 
O ‘ z b e k i s t o n n i  b a r p o 
etish doirasida amalga 
oshir i layotgan s iyosiy, 
i q t i s o d i y  v a  i j t i m o i y 
i s l o h o t l a r ,  u l a r n i n g 
natijalari hamda mamlakat 
t a raqq i yo t i n ing  yang i 
b o s q i c h i d a g i  u s t u v o r 
vazifalar muhokama qilindi.

Oliy Majlis Qonunchilik 
p a l a t a s i  S p i k e r i n i n g 
o ‘ r i n b o s a r i  R a h i m j o n 
Hakimov ta’kidlaganidek, 
s o ‘ n g g i  o ‘ n  y i l l i k d a 
a m a l g a  o s h i r i l g a n 
i s l o h o t l a r  j a m i y a t , 
i q t i s o d i y o t  v a  d a v l a t 
b o s h q a r u v i d a  c h u q u r 
o ‘ z g a r i s h l a r g a  o l i b 
keldi. Xususan, majburiy 
va  bo la la r  mehna t iga 
barham berildi, valyuta 
konvertatsiyasi bo‘yicha 
cheklovlar olib tashlandi, 
harakatlanish erkinligini 
cheklab kelgan propiska 
t i z i m i  b e k o r 
qilindi.

YANGI O‘ZBEKISTON:

DUNYO E’TIROF ETAYOTGAN TARAQQIYOT YO‘LI
So‘nggi yillarda Prezident Shavkat Mirziyoyev rahbarligida Yangi 

O‘zbekistonni barpo qilishga qaratilgan keng ko‘lamli islohotlar mamlakat 
hayotining barcha jabhalarida izchil davom etmoqda. Bu o‘zgarishlar haqida 
xalqaro hamjamiyatga xolis va izchil ma’lumot yetkazish, jamiyatimizdagi 
yangilanish jarayonlarini xorijiy jamoatchilikka yaqindan tanitishda 
parlamentlararo aloqalar, ochiq muloqotlar va ekspertlik maydonlarining o‘rni 
tobora ortib bormoqda. 

Xalqaro konferensiya

Prezidentlik vazifasiga kirishgan 
Shavkat Mirziyoyev islohotlar 
debochasini Qoraqalpog‘istondan 
boshladi. Aholi turmush darajasini 
yaxshilash, yoshlarni munosib ish 
o‘rinlari bilan ta’minlash, hududni tizimli 
ravishda ijtimoiy, iqtisodiy rivojlantirish 
maqsadida farmon va qarorlar qabul 
qilindi, odamlarning dardi tinglandi, 
muammolarini hal qilishga qaratilgan 
dasturlar ishlab chiqilib, ularning 
ijrosi qat’iy nazoratga olindi. Bu sa’y-
harakatlarning natijasi bugun ko‘z 
o‘ngimizda yaqqol namoyon bo‘lmoqda.

Ko‘z o‘ngimizdagi o‘zgarishlar

Bizni yagona, ulug‘ 
maqsad birlashtiradi

Mamlakatimizning har bir hududi 
jonajon Vatanimizning bir qismidir. 
Mana shu Vatan hissi bizni ulug‘ 
maqsadlar yo‘l ida birlashtir ib 
turadi.  Bunga misol s i fat ida 
Qoraqalpog‘istonni rivojlantirishga 
bitta el va bitta yurt sifatida hamma 

viloyatlar jalb etilganini aytib 
o‘tish mumkin. Davlatimiz rahbari 
tashabbusi bilan har bir tumanga 
vazirlar, viloyat hokimlari, idora va 
banklar rahbarlari biriktirildi. O‘tgan 
yillar davomida har bir tuman va 
shaharga, chekka-chekka qishloq 
va ovullargacha kirib borildi.

Nat i jada Qoraqalpog‘ is ton 

2027/2028 o‘quv yilidan bakalavriat ta’lim yo‘nalishlari bo‘yicha tibbiyot ta’limi sohasiga ajratilgan
davlat buyurtmasi parametrlari Sog‘liqni saqlash vazirligi tomonidan tasdiqlanadi.

J u m l a d a n ,  O l i y  M a j l i s 
Senatining Agrar, suv xo‘jaligi 
masalalari va ekologiya qo‘mitasi 
r a i s i  o ‘ r i nbosa r i  Sayyo ra 
Abdikarimova Urganch tumanidagi 
Shohidonlar mahallasida aholi 
uchun muhim bo‘lgan infratuzilma 
obyekti – yangidan ta’mirlangan 

O‘zbekistondagi Islom sivilizatsiyasi markazi:

GUMBAZ OSTIDAGI 
KOINOT

Mazkur jihat 
m a s k a n g a 

qadam bosgan har 
q a n d a y  i n s o n n i n g 
millatimiz va yurtimizga 
nisbatan hurmati yanada 
yuksalishi tabiiy. Aslida 
ham jahondagi eng 
yirik imperiyalardan birini barpo etgan 
yengilmas Amir Temur, kam sonli qo‘shin 
bilan Hind diyorida ulkan saltanatga asos 
solgan Zahiriddin Muhammad Bobur singari 
hukmdorlarni, Imom at-Termiziy, Abu Mansur 
Moturidiy, Alisher Navoiy kabi ulug‘ olimu 
ulamolarni tarbiyalagan xalq faqat e’tiroflarga 
loyiqdir. Yana aniqki, bu yerga kelgan har 
qanday kishi ko‘hna va sirli Sharq jozibasini 
his etmasdan qolmaydi.

Chunki binoni bunyod etishda yaratilgan 
ravoqlar, suratlar, miniatyuralar, bezaklar 
Samarqand, Buxoro, Hirot va Xorazmning  
qadimiy me’morchilik an’analariga xos uslub, 
naqsh va ranglarni o‘zida mujassam etgan. 
Ya’ni ular bu yerdagi noyob ashyolar bilan 
mutlaq uyg‘unlik kasb etadi, o‘tmish ruhini 
to‘liq aks ettiradi. 

Ekspozitsiyalarda davlatchilik, ilm-fan, 
me’morchilik va ma’naviy merosning yaxlit 
konsepsiya asosida namoyon qilinishi 
tashrif buyuruvchilarda O‘zbekistonning 
sivilizatsiyaviy taraqqiyotdagi o‘rni xususida 
teran tasavvur uyg‘otadi. Chunonchi, bu 
yerda XXI asr boshigacha dunyoda eng 
yirik sanalgan Qur’oni karim, Baqtriya 
madaniyatiga daxldor, taxminan 2000-yil 
ilgari to‘qilgan gilam, o‘rta asrlarga doir 
hukmdorlik ramzlari, amir Xudoyorxonning 
qilichi kabi nodir buyumlarni ko‘rishingiz 
mumkin. 

E’tiborlisi, Prezidentimiz tashabbusi 
bilan dunyoning turli mamlakatlaridagi 

SURXONDARYODA KAMBAG‘ALLIKNI 
QISQARTIRISH VA AHOLI DAROMADLARINI 
OSHIRISH ISHLARI QANDAY BORMOQDA?

Mahal lalarda jamoat xavfsiz l ig ini 
m u s t a h k a m l a s h ,  j i n o y a t c h i l i k  v a 

huquqbuzar l ik larning barvaqt oldini  o l ish, 
oilaviy va ijtimoiy muammolarni o‘z vaqtida 
aniqlash hamda ularni manzill i  hal etishda 
profilaktika ishlarini yanada kuchaytirish zarurligi 
ta’kidlandi. Zamonaviy axborot-kommunikatsiya 
texnologiyalarini keng qo‘llash orqali mahallalarda 

KUN TARTIBIDA 
– REPRODUKTIV 

TEXNOLOGIYALARNI 
RIVOJLANTIRISH 
MASALALARI

Konfe rens iya 
davomida katta 

akusherlik sindromlarini 
erta tashxislash va oldini 
olish, perinatal skriningni 
takomil lashtir ish, kr i t ik 
holatlar xavfini kamaytirish, 
reproduktiv texnologiyalarni 
rivojlantirish, shuningdek, 
da l i l l a rga  asos langan 
t i b b i y o t  t a m o y i l l a r i n i 
kundalik tibbiyot amaliyotiga 
j o r i y  e t i s h  b o ‘ y i c h a 
zamonaviy yondashuvlar 
muhokama qilindi.

S e n a t o r  o ‘ z 
ma’ruzasida ona va bola 
s a l o m a t l i g i n i  a s r a s h 
O ‘ z b e k i s t o n  d a v l a t 
siyosatining eng muhim 
ustuvor yo‘nalishlaridan 
biri ekanini ta’kidladi.

Shuningdek, so‘nggi 
y i l larda ahol iga s i fat l i 
tibbiy yordam ko‘rsatish 
tizimini takomillashtirish, 
j u m l a d a n ,  o n a l i k  v a 
bolalik sohasida sezilarli 
yu tuq larga er ish i lgan i 
t a ’ k i d l a n d i .  Ta s h x i s 
qo‘yish va davolashning 
zamonaviy usullari joriy 
e t i l m o q d a ,  a h o l i n i n g 
t i b b i y  x i z m a t l a r d a n 
foydalanish imkoniyatlari 
kengaymoqda, onalar va 
bolalar o‘limini kamaytirish 
bo‘y icha izch i l  chora-
tadbirlar ko‘rilmoqda.

Konferensiya doirasida 
ilg‘or xalqaro tajriba va 
ilmiy yutuqlarni almashish, 
s a m a r a l i  a m a l i y 
tavsiyalarni muhokama 
qil ish, malakali kadrlar 
tayyorlash va perinatal 
tibbiyot sohasida xalqaro 
hamkorlikni kengaytirish 
masa la l a r i ga  a l oh i da 
e’tibor qaratildi.

“Xalq so‘zi”.

So‘z – anjuman ishtirokchilariga

YANGI O‘ZBEKISTON:

DUNYO E’TIROF ETAYOTGAN 
TARAQQIYOT YO‘LI

Parlamentning roli 
va nazorat vakolatlari 

k u c h a y t i r i l d i .  M a h a l l i y 
dara jada i j ro  va  vak i l l i k 
hokimiyati o‘rtasidagi bo‘linish 
mustahkamlanib, hokimlarning 
33  ta  vako la t i  maha l l i y 
Kengashlarga o‘tkazildi. 

Isht i rokchi lar  2023-y i lg i 
konstitutsiyaviy islohotlarni 
ham a loh ida e ’ t i ro f  e td i . 
Ya n g i  t a h r i r d a g i  K o n s
titutsiya islohotlarning huquqiy 
asoslarini mustahkamlab, inson 
huquq va erkinliklariga oid 
kafolatlarni sezilarli kengaytirdi. 
K o n s t i t u t s i y a v i y  i s l o h o t 
jarayonida fuqarolardan 220 
mingdan ortiq takliflar kelib 
tushgani, Konstitutsiya matnining 
65 foizi jamoatchilik takliflari 
asosida yangilangani ta’kidlandi.

Konferensiyada O‘zbekiston 
iqtisodiyotini yanada ochiq 
va raqobatbardosh qilishga 
qaratilgan valyuta, soliq, bojxona 
va investitsiya sohalaridagi 
islohotlar natijalariga alohida 
e’tibor qaratildi.

Qayd eti lganidek, xori j iy 
investitsiyalar hajmi yiliga 40 – 
50 mlrd. AQSH dollariga yetdi. 
O‘zbekistonning Iqtisodiy erkinlik 
indeksidagi ko‘rsatkichi esa 80 
pog‘onaga yaxshilandi.

I j t i m o i y  s o h a d a  h a m 
sezi lar l i  o‘zgarishlar qayd 
etildi. Kambag‘allik darajasi 
2017-yildagi qariyb 35 foizdan 4 

Aleksandr KVASNEVSKIY, 
Polsha Respublikasining
sobiq Prezidenti:
– O‘zbekiston Respubl ikasi  Prezident i 

Shavkat Mirziyoyev tashabbusi bilan tashkil 
etilgan Xalqaro maslahat 
k e n g a s h i  f a o l i y a t i d a 
q a t n a s h a y o t g a n i m d a n 
nihoyatda mamnunman. 
Bugungi kunda O‘zbekiston 
keng ko‘lamli va chuqur 
s i y o s i y - h u q u q i y 
h a m d a  i n s t i t u t s i o n a l 
transformatsiya jarayonlarini 
boshidan kechirmoqda. Shavkat Mirziyoyev 
rahbarligida O‘zbekistonda iqtisodiy, ijtimoiy va 
institutsional modernizatsiyaning keng qamrovli 
jarayoni boshlandi hamda mamlakat mintaqa va 
jahonga ochildi. 

“O‘zbekiston – 2030” strategiyasi ushbu 
transformatsiya uchun uzoq muddatli asos 
yaratib, yanada farovon, raqobatbardosh va 
zamonaviy davlat barpo etishni maqsad qilgan. 
Jahon banki kabi xalqaro inst i tut lar ham 
ushbu transformatsiya ko‘lamini va erishilgan 
natijalarni e’tirof etmoqda. Modernizatsiya 
yo‘lidan dadil borayotgan O‘zbekiston nafaqat 
milliy taraqqiyotning o‘ziga xos namunasi, balki 
Yevropa Ittifoqi uchun ham muhim hamkordir. 
Chunonchi, 2025-yil oktyabr oyida tomonlar 
o‘rtasida Kengaytirilgan sheriklik va hamkorlik 
to‘g‘risidagi bitimning imzolanishi ushbu strategik 
munosabatlarda muhim tarixiy qadam bo‘ldi. Bitim 
savdo va investitsiyalar, barqaror rivojlanish, fan 
va ta’lim, innovatsiyalar, yuqori texnologiyalar, 
atrof-muhit va iqlim o‘zgarishi kabi sohalarni 
qamrab oladi.

O ‘zbek is tonn ing  Markaz i y  Os iyon ing 
markazida, asosiy transport va savdo yo‘llari 
chorrahasida joylashgani mamlakatga nafaqat 
muhim mintaqaviy iqtisodiy markaz, balki 
Yevropa, Markaziy Osiyo va Osiyoni bog‘lovchi 
ko‘prikka aylanish imkonini beradi. Transport 
bog‘liqligi, energetika infratuzilmasi, raqamli 
tarmoqlar va logistikani rivojlantirish geografik 
joylashuvni cheklov emas, balki strategik 
ustunlikka aylantirishi mumkin.

Geosiyos iy  o ‘zgar ish lar  va beqaror l ik 
kuchayayotgan hozirgi  murakkab davrda 
Prezident Shavkat Mirziyoyev rahbarligida 
O‘zbekistonning yirik global kuchlar o‘rtasida 
to‘g‘ri muvozanatni saqlashga qaratilgan siyosati 
nihoyatda ahamiyatli. Mamlakatning Rossiya, 
AQSH, Xitoy va YEI bilan yaxshi munosabatlarni 
saqlab kelayotgani hamda Markaziy Osiyodagi 
barqarorlashtiruvchi roli global darajada e’tirofga 
loyiq. Mamlakat transformatsiya uchun zarur 
bo‘lgan inson kapitali, geografik joylashuv, 
resurslar va tobora rivojlanayotgan institutlarga 
ega. Endigi asosiy vazifa ushbu ulkan salohiyatni 
barqaror taraqqiyotga yo‘naltirishdan iborat 
ekan, mazkur anjuman Polsha, Yevropa va 
O‘zbekistonning ko‘zlangan umumiy maqsad 
yo‘ l idagi  amal iy  hamkor l ig i  va h issasin i 

foizgacha qisqardi. Maktabgacha 
ta’lim qamrovi 78 foizga, oliy 
ta’lim qamrovi esa 2016-yildagi 9 
foizdan 42 foizdan ortiq darajaga 
yetdi.

Ya n g i  O ‘ z b e k i s t o n d a 
Prezident Shavkat Mirziyoyev 
rahbarligida so‘nggi o‘n yillikda 
inson qadr-qimmati, huquq va 
erkinliklarini ta’minlash hamda 
aholi uchun munosib hayot 
sharoitlarini yaratish borasida 
a m a l g a  o s h i r i l g a n  k e n g 
ko‘lamli islohotlar, ochiqlik 
siyosati, xalqaro maydondagi 
faol tashabbuskorlik tadbir 
ishtirokchilari tomonidan yuqori 
baholandi.

K o n f e r e n s i y a n i n g 
m a r k a z i y  m a v z u l a r i d a n 
bir i  “O‘zbekiston – 2030” 
strategiyasi hamda Prezident 
S h a v k a t  M i r z i y o y e v n i n g 
O‘zbekiston Respublikasi davlat 
mustaqil l igining o‘ttiz besh 
yilligiga bag‘ishlangan tantanali 
marosimdagi nutqi bo‘ldi. Tadbir 
doirasida strategiyaning polyak 
tilidagi nashri ishtirokchilarga 
taqdim etildi.

Strategiya inson kapitali, 
ta’ l im va sog‘lom turmush 
tarzini rivojlantirish, iqtisodiyotni 
yuqor i  texno log iya la r  va 
mehnat unumdorligi asosida 
transformatsiya qilish, suv va 
tabiiy resurslardan oqilona 
foydalanish, sud mustaqilligi va 
qonun ustuvorligini kuchaytirish 

kabi  muhim yo‘nal ishlarni 
qamrab oladi. Uning doirasida 
kelgusi o‘n yillikda O‘zbekistonni 
mi l l iy yuksal ishning yangi 
bosq ich iga  o l i b  ch iq i sh , 
iqtisodiyotga 450 mlrd. dollar 
xorijiy investitsiya jalb qilish, 
2030-yilga borib yalpi ichki 
mahsulotni 300 mlrd. dollarga, 
ahol i  jon boshiga YAIMni 
esa 10 ming dollardan ortiq 
darajaga yetkazish kabi strategik 
maqsadlar belgilangan.

Konferensiya O‘zbekiston 
va Polsha o‘rtasidagi siyosiy, 
parlamentlararo, akademik va 
ekspertlik muloqotini rivojlantirish 
uchun muhim platforma bo‘lgani 
ta’kidlandi.

Tadbir yakunida ikki mamlakat 
o‘rtasidagi hamkorlikni yanada 
k e n g a y t i r i s h ,  e k s p e r t l a r 
va ilmiy doiralar aloqalarini 
m u s t a h k a m l a s h  h a m d a 
O‘zbekistondagi  is lohot lar 
tajribasi bo‘yicha ochiq muloqotni 
davom ettirish muhimligi aytildi.

K o n f e r e n s i y a 
isht irokchi lar ining f ikr icha, 
Yangi O‘zbekistonda amalga 
osh i r i l a yo tgan  i s l oho t l a r 
mamlakatning demokrat ik, 
h u q u q i y  v a  i q t i s o d i y 
modernizatsiyasi uchun mus
tahkam asos yaratmoqda 
hamda O‘zbekiston – Polsha 
munosabatlarini yangi mazmun 
bilan boyit ish uchun keng 
imkoniyatlar eshigini ochadi.

muhokama qil ish uchun muhim platforma 
vazifasini bajarishiga ishonaman.

 
Mixal Tomash KAMINSKIY, 
Polsha Senati Vitse-marshali:
– So‘nggi yillarda Polsha parlamenti a’zolarida 

O‘zbekistonga, uning xalqaro ahamiyati va 
siyosiy pozitsiyasiga nisbatan qiziqish ortib 
bormoqda. Bu, avvalo, mamlakatning ochiqlik, 
faol xalqaro muloqotga va mustaqil tashqi 
s iyosa tga  asos langan 
yondashuvi bilan bog‘liq. 
O‘zbekiston bugun o‘z 
milliy manfaatlarini qat’iy 
himoya qilgan holda turli 
davlatlar va mintaqalar 
bilan o‘zaro hamkorlikni 
rivojlantirishga intilmoqda. 
M a m l a k a t d a  a m a l g a 
oshirilayotgan islohotlar va davlat taraqqiyotiga 
yangicha yondashuv ham O‘zbekistonning 
xalqaro maydondagi nufuzi ortishiga xizmat 
qilmoqda.

O‘zbekistonning Polsha uchun ahamiyatini 
uchta asosiy jihatda ko‘rish mumkin. Birinchidan, 
bu davlat Markaziy Osiyodagi muhim geosiyosiy 
markaz. Ikkinchidan, musulmon dunyosida 
o‘ziga xos davlatchilik va taraqqiyot modelini 
namoyon etayotgan mamlakat. Bu yerda 
asrlar davomida shakllangan islomiy meros 
zamonaviy davlatchilik va jamiyat taraqqiyoti bilan 
uyg‘unlashib bormoqda. 

Yaq inda  men O ‘zbek is tondag i  I s lom 
sivilizatsiyasi markazida bo‘ldim. Va u menda 
juda katta taassurot qoldirdi. Markaz nafaqat 
mamlakatning boy tarixiy va ma’naviy merosini 
namoyon etadi, balki bugungi islom olamida 
muhim in te l lek tua l  va madaniy  markaz 
sifatidagi salohiyatini ham yaqqol ko‘rsatadi. 
O‘zbekistonning ana shu merosni asrab-
avaylash, uni ilmiy o‘rganish va dunyoga keng 
targ‘ib etish yo‘lidagi sa’y-harakati tahsinga 
sazovor.

Uchinchidan, O‘zbekiston – turkiy dunyoning 
muhim a’zosi. Turkiy tilli davlatlar hamjamiyatida 
uning geosiyosiy va madaniy ahamiyat i 
oshib bormoqda. Bu omil Yevropa, xususan, 
Polsha uchun ushbu makon bilan aloqalarni 
chuqurlashtirishda alohida ahamiyat kasb etadi.

O‘zbekistonning bugungi taraqqiyot yo‘li va 
ochiq siyosiy yondashuvi Polsha bilan hamkorlik 
uchun yangi imkoniyatlar ochmoqda. Ayniqsa, 
mehnat bozori va migratsiya, iqtisodiy sheriklik 
hamda siyosiy muloqot sohalarida katta salohiyat 
mavjud. O‘zbekistonning rivojlanish xususiyatlari, 
Polsha mehnat bozorining ehtiyojlari va ikki 
mamlakatning o‘zaro manfaatlarini hisobga 
olgan holda kelgusida siyosiy va iqtisodiy 
kelishuvlarga erishish imkoniyatlari keng. 
Polsha parlamentariylari orasida O‘zbekistonga 
qiziqishning ort ib borayotgani ikki davlat 
munosabatlarini yanada chuqurlashtirish uchun 
mustahkam zamin yaratadi.

“Xalq so‘zi”.

FUQAROLAR MUROJAATLARIDA 
KO‘TARILGAN MUAMMOLAR TAHLILI

Par lament  pa la ta lar in ing 
Q a s h q a d a r y o  v i l o y a t i d a 
murojaatlar bilan ishlash tizimini 
t a k o m i l l a s h t i r i s h  b o ‘ y i c h a 
qo‘shma chora-tadbirlar rejasi 
doirasida Oliy Majlis Senatining 
Mudofaa va xavfsizlik masalalari 
qo‘mitasi raisi o‘rinbosari Bahrom 
Abdullayev boshchiligidagi ishchi 
guruh tomonidan  o‘rganishlar 
olib borildi.

Uning asosiy yo‘nalishlaridan 
b i r i  –  j a m o a t  t a r t i b i  v a 

xavfsiz muhitni ta’minlash va profilaktika tizimining 
samaradorligini oshirish muhimligi aytildi.

“Mahalla yettiligi” va faollar, nuroniylar bilan bo‘lib 
o‘tgan muloqotlarda hududda jamoat xavfsizligini 
ta’minlash, yoshlar o‘rtasida huquqbuzarliklarning 
oldini olish, oilalardagi ijtimoiy muammolarni barvaqt 
aniqlash va aholi bilan manzilli ishlash masalalari 
yuzasidan fikr almashildi.

1

xavfs iz l ig in i  ta ’min lash va 
k i b e r j i n o y a t l a r g a  q a r s h i 
kurashish sohalar ida ahol i 
murojaatlari bilan ishlash holatini 
tahlil qil ishdan iborat bo‘ldi. 
X u s u s a n ,  m u r o j a a t l a r n i n g 
mazmuni, kelib chiqish sabablari, 
takroriy murojaatlarning yuzaga 
kel ish omi l lar i ,  fuqarolarga 
berilgan javoblarning asosliligi 
va natijadorligiga e’tibor qaratildi.

Shuningdek, murojaatlarni 
k o ‘ r i b  c h i q i s h d a  m a s ’ u l 

idoralarning faoliyati, aniqlangan 
m u a m m o l a r n i  j o y i d a  h a l 
etish choralari hamda tizimli 
masalalarning yechimiga doir 
ishlarga alohida e’tibor qaratildi.

Joylarda aholi bilan muloqotlar 
o‘tkazilib, fuqarolar murojaatlarida 
ko‘tarilgan masalalarning amaliy 
yechimi ham o‘rganildi.

An iq l angan  muammo la r 
tahlil qilinib, aholi murojaatlari 
bilan ishlash tizimini yanada 
t a k o m i l l a s h t i r i s h ,  m a v j u d 
kamchiliklarni bartaraf etish va 
takroriy murojaatlarning oldini 
olish bo‘yicha tegishli takliflar 
ishlab chiqiladi.

“Xalq so‘zi”.

Qashqadaryo viloyatida aholi murojaatlari bilan 
ishlash samaradorligini oshirish, fuqarolarni qiynayotgan 
muammolarni aniqlash va ularning yechimi yuzasidan amaliy 
choralar ko‘rish maqsadida parlament nazorati tadbirlari 
o‘tkazilmoqda.

FAOL JAMOATCHILIK 
TASHABBUSLARI – AMALDA

ko‘prikning ochilish tadbirida 
ishtirok etdi.

Unda Oliy Majlis huzuridagi 
Fuqarolik jamiyati institutlarini 
qo ‘ l l ab -quvva t l ash  j amoa t 
fondining viloyat bo‘limi a’zolari, 
Urganch  tuman i  hok im l ig i 
xodimlari, mahalla faollari va 
nuroniylar qatnashdi.

Senator mazkur ko‘prikning 

qayta foydalanishga topshirilishi 
mahalla aholisining uzog‘ini 
yaqin, kundalik harakatlanishini 
yengillashtirish va hududdagi 
o ‘zaro bog ‘ l iq l ikn i  yanada 
yaxshilashga xizmat qilishini 
ta’kidladi. 

O‘z navbatida, bunday amaliy 
ishlar fuqarolarning talab va 
ehtiyojlarini inobatga olgan holda 
mahallalarda obod va farovon 
muhitni shakllantir ish, aholi 
turmushi uchun zarur sharoitlarni 
izchil ravishda yaxshilab borishda 
muhim ahamiyatga ega ekani 
qayd etildi.

“Xalq so‘zi”.

Hududlarda aholi uchun qulay va munosib 
yashash sharoitlarini yaratish, mavjud infratuzilma 
obyektlarini yaxshilashga qaratilgan ishlar izchil 
davom ettirilmoqda. Bu borada amalga oshirilayotgan 
ishlar mahallalarda aholi ehtiyojlarini ta’minlash, 
kundalik hayot uchun zarur shart-sharoitlarni yanada 
yaxshilashga qaratilgan.

Tadbir

auksionlarda sotilayotgan, davlat muzeylari 
va shaxsiy kolleksiyalarda saqlanayotgan bir 
qancha tarixiy ashyolar yurtimizga qaytarilib, 
markazdagi bebaho eksponatlar qatoridan 
joy oldi. Quvonarlisi, bu xayrli jarayon izchil 
davom ettirilmoqda. Demak, majmuaning 
ma’naviy imkoniyatlari va ahamiyati tizimli 
ravishda yuksalib boraveradi. 

Muzeyning ikkinchi qavatida barpo etilgan 
zamonaviy kutubxonadan kitobxonlar, 
tadqiqotchilar va talabalar foydalanishlari 
mumkin. Bu yerda 2500 dan oshiq 

qo‘lyozma va litografiyalar, 40 mingdan ortiq 
bosma badiiy va ilmiy adabiyotlar hamda 
350 mingdan ziyod elektron kitoblar mavjud. 
Ushbu tarixiy manbalarning har biri tom 
ma’noda alohida tadqiqot obyekti bo‘lishga 
arziydi. Markazda ilmiy izlanishlar olib borish 
uchun zamonaviy infokiosklar, ovozdan 
xoli kabinalar tashkil etilgan. Mazkur 
sharoitlar bois tez orada ko‘plab olamshumul 
kashfiyotlarga guvoh bo‘lsak, ajab emas. 

Yetti yilda qurib bitkazilgan ushbu majmua 
me’moriy jihatlari bilan ham hayratlarga sabab 
bo‘lmoqda. Chunonchi, uch qavatli ushbu 

binoning uzunligi 161, eni 118, gumbazining 
balandligi 65 metrni tashkil qiladi. Ichkariga 
o‘rnatilgan aylanasi 25 metrlik, og‘irligi esa 
50 tonna bo‘lgan qandildagi milliondan ortiq 
billurlar yorug‘lik ta’sirida sehrli jilvalanib, 
cheksiz koinotni aks ettiradi. 

Obidaning tashqi va ichki ko‘rinishidagi 
uyg‘unlik, an’anaviy sharqona va zamonaviy 
me’moriy yechimlar markazga o‘ziga xos 
mahobat bag‘ishlagan. Shu yil 13-aprelda 
majmuaning eng yirik islom sivilizatsiyasi 
muzeyi sifatida “Ginnesning rekordlar 

kitobi”ga kiriti lgani ham 
i n s h o o t n i n g  n a q a d a r 
ulug‘vorligini ko‘rsatib turibdi. 

 Yana bir ma’lumot: 
Prezidentimiz tashabbusi 
va  g ‘oya la r i  asos ida 
bunyod etilib, 2026-yilning 
17-martida rasman ochilgan 
mazkur majmua qisqa 
vaqt ichida hamyurtlarimiz 
va Vatanimizga kelgan 
har bir chet ellik sayyoh 
qiziqish bildiradigan asosiy 
maskanlardan biriga aylanib 
ulgurdi. 

Bundan  ko ‘ r inad ik i , 
muzeyning nafaqat ilmiy-ma’rifiy ahamiyati, 
balki xalqaro sayyohlik yo‘nalishidagi nufuzi 
ortib bormoqda. Xullas, O‘zbekistondagi Islom 
sivilizatsiyasi markazi qalbimda unutilmas 
taassurotlar bilan birga cheksiz faxr tuyg‘usini 
uyg‘otdi. Va men ushbu muazzam obidani 
beixtiyor Yangi O‘zbekistonda kechayotgan 
buyuk madaniy va ma’rifiy evrilishlarga 
qiyosladim. 

Nusuratullo PARDAYEV,
O‘zbekiston kasaba uyushmalari 

Federatsiyasi Jizzax viloyati kengashi 
raisi, senator.

Toshkent shahrida biznes boshlamoqchi bo‘lgan tadbirkorlar uchun garovsiz kredit limiti 100 mln. so‘mdan 200 mln. so‘mga oshiriladi.

Shu nuqtayi nazardan, 
Senatning Agrar, suv xo‘jaligi 
masalalari va ekologiya 
q o ‘ m i t a s i  r a i s i  A n v a r 
To‘ychiyev boshchiligidagi 
ishchi guruh tomonidan 
“ M a x s u s t r a n s  i s h l a b 
chiqar ish boshqarmasi” 
davlat korxonasining faoliyati, 
xususan, chiqindilarni yig‘ish 
va tashish tizimi, mavjud 
infratuzilma hamda sohadagi 
muammolar o‘rganildi.

Xususan, “Yakkasaroy” 
chiqindilarni qayta yuklash 
shoxobchasi hamda Sergeli 
tumanidag i  18-ch iq ind i 
maydonchasining mavjud 
holati o‘rganildi. Mazkur 
obyektlarda ish jarayonining 
tashkil qilinishi, sanitariya 
va ekologik talablarning 
bajar i l ishi ,  shuningdek, 
mavjud muammolar va ularni 
bartaraf etish imkoniyatlari 
muhokama qilindi.

“Yakkasaroy” chiqindilarni 
qayta yuklash shoxobchasi 
orqali bir kunda o‘rtacha 2800 
– 3200 tonna atrofida qattiq 
maishiy chiqindilar tashib 
chiqarilishi, mazkur jarayonda 
chiqindilar harakati elektron 
tarozi  va v ideokuzatuv 
t iz imlar i  orqal i  nazorat 
qilinishi ma’lum bo‘ldi.

Shun ingdek,  Serge l i 
“Maxsustrans” avtotransport 

D a v l a t i m i z  r a h b a r i n i n g  2 0 2 5 - y i l 
29-avgustdagi “Tashabbusli byudjet jarayonlarini 
takomillashtirish doirasida xalq vakillari va 
saylovchilar o‘rtasida hamkorlikni kuchaytirish 
chora-tadbirlari to‘g‘risida”gi qarori bu borada 
deputatlar zimmasiga yanada muhim vazifalarni 
yukladi. Endilikda ovoz berish jarayonida g‘olib 
bo‘lmagan, ammo aholi uchun dolzarb va 
hayotiy ahamiyatga ega tashabbuslarni qo‘llab-
quvvatlash hamda ularni ro‘yobga chiqarish 
uchun yangi imkoniyatlar yaratilmoqda. 

Shu o‘rinda qayd etish joizki, “Tashabbusli 
byudjet”ning 2026-yilgi ikkinchi mavsumi 
yakunlari aholining byudjet mablag‘larini 
taqsimlashdagi faol ishtiroki bilan birga 
yechimini kutayotgan dolzarb masalalarni ham 
yaqqol namoyon etdi. Ayniqsa, deputatlarga 
berilgan imkoniyat – ajratilgan mablag‘ doirasida 
bir emas, bir nechta loyihalarni qo‘shimcha 
g‘olib sifatida tanlash mexanizmi jarayonga 
yangi mazmun olib kirdi.

Endi  deputat  uchun masala qaysi 
loyiha ko‘proq ovoz olganini aniqlash bilan 
cheklanmaydi. Saylov okrugidagi haqiqiy 
vaziyatni o‘rganish, saylovchilar bilan muloqot 
qilish, muammolarni ahamiyati va dolzarbligiga 
ko‘ra saralash, eng zarur tashabbuslarni qo‘llab-
quvvatlash va ularning amalga oshirilishini 
nazorat qilish ham muhim vazifaga aylanmoqda.

Xo‘sh, deputatlar tanlovi hududlardagi qaysi 
ehtiyojlarni ko‘proq aks ettirdi?

Tanlov natijalariga ko‘ra deputatlar tomonidan 
jami 346 ta loyiha saralangan. Ularning 
tarkibi aholi kundalik hayotiga bevosita ta’sir 
ko‘rsatadigan infratuzilmaviy masalalarga ehtiyoj 
yuqori ekanini ko‘rsatmoqda. Xususan, ichki 
yo‘llar, piyodalar yo‘laklari va yo‘lo‘tkazgichlarni 
ta’mirlashga qaratilgan 119 ta loyiha tanlangan. 
Bu jami loyihalarning 34,4 foizini tashkil etadi. 
Boshqacha aytganda, deputatlar tanlovidagi har 
uchinchi loyiha yo‘l infratuzilmasi bilan bog‘liq.

Elektr energiyasi ta’minotini yaxshilashga 
doir 72 ta loyiha esa umumiy tanlovning 20,8 
foizini tashkil qilgan. Yo‘l va elektr ta’minotiga 
oid tashabbuslarning o‘zi 191 taga yetib, jami 
loyihalarning 55 foizdan ortig‘ini qamrab olgan.

Bu raqamlar shunchaki statistika emas. Ular 
hududlarda aholi uchun eng dolzarb masalalar 
– sifatli yo‘l va barqaror elektr ta’minoti ekanini 
ko‘rsatadi.

Infratuzilmaning boshqa yo‘nalishlari ham 
deputatlar tanlovida salmoqli o‘rin egalladi. 

Jumladan, 20 ta loyiha ko‘cha chiroqlarini 
o‘rnatish va ta’mirlash, 13 tasi ichimlik suvi 
hamda oqova tizimini yaxshilash, 4 tasi drenaj 
va ariq-zovurlarni tartibga keltirishga qaratilgan. 
Mahalla guzarlari va umumfoydalanishdagi 
boshqa obyektlarni ta’mirlash va tiklash bo‘yicha 
14 ta loyiha tanlangan.

Demak, hududlardagi ehtiyojlar faqat yo‘l 
yoki elektr ta’minoti bilan cheklanmaydi. 
Ko‘chalarning yoritilishi, ichimlik suvi va 
oqova tizimining holati, mahallalardagi jamoat 
joylarining obodligi ham odamlarning turmush 
sifatiga bevosita ta’sir ko‘rsatadi.

Deputatlar tanlovining ahamiyati ham 
shunda: har bir raqam ortida muayyan hudud, 
mahalla va odamlarning kundalik hayoti bilan 
bog‘liq aniq muammo turibdi.

Ravshan MAMUTOV, 
deputat:
–  E l l i k q a l ’ a 

tumanida ahol i  b i lan 
uchrashuvlarimizda ichki 
yo‘llar masalasi ko‘p bor 
ko‘tariladi. “Burgutqal’a” 
M F Y d a g i  y o ‘ l l a r n i 
asfaltlash loyihasi ham 
ana shunday murojaatlar 
asosida o‘rganildi. Shu bois uni deputatlar 
tanlovida qo‘llab-quvvatladik. Mazkur maqsad 
uchun 1 mlrd. 647 mln. so‘m mablag‘ 
yo‘naltiriladi.

Biz uchun mablag‘ ajratilishining o‘zi yetarli 
emas. Ishlarning sifatli bajarilishi, belgilangan 
muddatlarga rioya qilinishi va eng asosiysi, aholi 
kutayotgan natijaga erishilishi muhim. Shuning 
uchun loyiha ijrosini ham o‘rganib boramiz.

Firdavs SHARIPOV, 
deputat:

– Denov tumanidagi 
8 ta mahallada aholi 
uchun dolzarb bo‘lgan 
i n f r a t u z i l m a v i y 
masalalarni o‘rgandik. 
Natijada bir emas, bir 
nechta mahallalardagi 
loy ihalarni ,  xususan, 

ichki yo‘llarni ta’mirlash, elektr ta’minotini 
yaxshilash va bolalar o‘yingohlarini barpo 
etishga qaratilgan tashabbuslarni ma’qulladik. 
Masalani faqat bitta yo‘nalish bilan cheklab 
qo‘ymaslikka harakat qildik. Chunki odamlar 
hayotida yo‘l, elektr ta’minoti, bolalar uchun 

xavfsiz va obod muhit kabi ehtiyojlar bir-biri 
bilan uzviy bog‘liq.

Shahnoza XOLMAHAMATOVA, 
deputat:

– “Hisor” MFY Vardon 
qishlog‘ida aholi bilan 
uchrashuvlar davomida 
ichimlik suvi eng ko‘p 
ko‘tarilgan masalalardan 
biri bo‘ldi. 

V a r d o n  – 
Shahrisabz tumanining 

chekka hududlaridan biri. Shuning uchun 
aholi murojaatlari va joylardagi real holatni 
hisobga olgan holda mazkur loyihani qo‘llab-
quvvatlashga qaror qildik. 

Loyiha avval “Tashabbusli byudjet”da g‘olib 
bo‘lmagan. Ammo yetarli ovoz to‘play olmagani 
uning ahamiyati yo‘q degani emas. Agar 
muammo aholi uchun muhim bo‘lsa, uni boshqa 
imkoniyatlar orqali hal etish yo‘llarini izlash 
kerak. Endi asosiy vazifa – ajratilgan 1 mlrd. 
648 mln. so‘m mablag‘ning maqsadli sarflanishi 
va ishlarning sifatli bajarilishini ta’minlash.

Xalq vakillari fikr-mulohazalaridan anglash 
mumkinki, bu kabi misollar deputatlar tanlovida 
aholi ehtiyoji va loyihalarning ijtimoiy ahamiyati 
muhim mezonlar sifatida inobatga olinganini 
ko‘rsatadi.

Depu ta t la r  tomon idan  sa ra langan 
loyihalarning yana bir salmoqli qismi ijtimoiy 
sohaga to‘g‘ri keladi. Jumladan, 35 ta tashabbus 
umumta’lim maktablarini ta’mirlash va ularning 
moddiy-texnika bazasini rivojlantirish, 19 ta 
loyiha maktabgacha ta’lim muassasalarini 
ta’mirlash va jihozlash, 14 tasi sog‘liqni saqlash 
muassasalarini ta’mirlash hamda moddiy-
texnika bazasini yaxshilashga qaratilgan.

Dilmurod ARTIQOV, 
deputat:

–  Ya n g i q o ‘ r g ‘ o n 
t u m a n i d a g i 
46-maktabgacha ta’lim 
muassasasi bir necha 
bor “Tashabbusli byudjet” 
jarayonida ishtirok etgan, 
ammo g‘olib bo‘la olmagan. 
Joyiga chiqib o‘rganishlar 

davomida muassasada ta’mirlash ishlariga ehtiyoj 
borligiga amin bo‘ldik. Bolalar uchun munosib 
sharoit yaratish maqsadida mazkur loyihani 
qo‘llab-quvvatladik. Uni amalga oshirish uchun 1 
mlrd. 648 mln. so‘m mablag‘ yo‘naltiriladi.

Bolalarning bo‘sh vaqtini mazmunli tashkil 
etish va sport bilan shug‘ullanishi uchun sharoit 
yaratish masalasi ham e’tibordan chetda 
qolmagan. Bolalar maydonchalarini barpo etish 
yoki ta’mirlash bo‘yicha 20 ta loyiha tanlangan. 

Jumladan, deputat Sharofiddin Nazarov Koson 
tumani “Nartichuqur” MFY hududidagi sog‘liqni 
saqlash muassasalarini ta’mirlash va moddiy-
texnika bazasini rivojlantirish uchun 824 mln. 
so‘m, “Xalqobod” MFYda bolalar maydonchasini 
barpo etish uchun esa 300 mln. so‘m mablag‘ 
ajratish tashabbusini qo‘llab-quvvatlagan.

Albatta, bu ko‘rsatkichlar hududlardagi 
ehtiyojlar faqat muhandislik-kommunikatsiya 
infratuzilmasi bilan cheklanmasligini ko‘rsatadi. 
Odamlar uchun munosib yashash muhitini 
yaratish, sifatli ta’lim va tibbiy xizmatdan 
foydalanish imkoniyat ini  kengayt i r ish, 
bolalarning bo‘sh vaqtini mazmunli tashkil etish 
ham muhim ahamiyatga ega. 

Shu ma’noda, deputatlar tanlovi hududlardagi 
muammolarning o‘ziga xos “ijtimoiy xaritasi”ni 
shakllantirmoqda. Unda faqat qaysi tashabbus 
ko‘proq ovoz olgani emas, balki odamlar 
kundalik turmushida qaysi muammolarni 
ko‘proq his etayotgani ham aks etmoqda. 
Bu jihat deputatlik faoliyatidagi yondashuvga 
ham qo‘shimcha mazmun beradi. Deputatlar 
oldiga birinchi mavsumda g‘olib bo‘lgan 
loyihalarning amalga oshirilishini o‘rganish, 
ikkinchi mavsumda esa aholi hayoti va hudud 
rivojiga bevosita ta’sir qiladigan tashabbuslarni 
saylovchilar manfaatlaridan kelib chiqib tahlil 
qilish vazifalari qo‘yilgan.

Natijada deputatlik nazorati masalani 
joyiga chiqib o‘rganish, uni aniq tashabbusga 
aylantirish va amaliy natijasini kuzatib 
borishni qamrab olmoqda. Eng muhimi, 
loyihani tanlash bilan jarayon yakunlanmaydi. 
Ajratilgan mablag‘larning maqsadli sarflanishi, 
ishlarning sifatli va belgilangan muddatlarda 
bajarilishi deputatlar, mahallalar, jamoatchilik 
va fuqarolarning doimiy e’tiborida bo‘lishi lozim.

Deputatlar tanlovidagi 119 ta yo‘l, 72 ta 
elektr ta’minoti, 35 ta umumta’lim maktabi, 20 
ta bolalar maydonchasi, 19 ta maktabgacha 
ta’lim muassasasi, 14 ta sog‘liqni saqlash 
hamda 13 ta suv va oqova tizimiga oid loyiha 
– bularning har biri muayyan hududdagi aniq 
ehtiyojni ifodalaydi. Ushbu raqamlar joylarda 
odamlarni nimalar ko‘proq o‘ylantirayotgani, 
qaysi masalalar yechimini kutayotgani va 
saylovchilar xalq vakillaridan qanday amaliy 
natijalar kutayotganini ko‘rsatadi.

Shu j ihatdan, “Tashabbusli  byudjet” 
fuqarolarning byudjet jarayonida ishtirok etishi 
uchun yaratilgan mexanizm bo‘lish bilan birga 
deputatlarga hududlardagi ehtiyojlarni aniqlash 
va ularning yechimi ustidan nazorat olib borish 
uchun ham qo‘shimcha imkoniyat yaratmoqda. 
Endi asosiy masala – tanlangan loyihalarni 
joylarda, odamlar hayotida seziladigan aniq 
natijaga aylantirish.

“Xalq so‘zi”.

“Tashabbusli byudjet”:

DEPUTATLAR TANLOVIDA
QAYSI LOYIHALAR USTUVOR BO‘LDI?
Bugun xalq vakillarining faoliyati qonun ijodkorligi yoki saylov jarayonlaridagi 

ishtirok bilan cheklanib qolmay, aholini o‘ylantirayotgan masalalarga amaliy 
yechim topish, hududlardagi mavjud muammolarni bartaraf etish bilan ham 
chambarchas bog‘liq.

Qaror va ijro

SAMARQAND YANA BIR 
INTELLEKTUAL MULOQOT 
MAYDONIGA AYLANDI

Oliy Majlis 
h u z u r i d a g i 

Fuqaro l i k  j am iya t i 
institutlarini qo‘l lab-
quvva t lash  jamoat 
fondi  mablag ‘ lar in i 
boshqarish bo‘yicha 
parlament komissiyasi 
raisi, senator Alisher 
A’ zamxo ‘ j ayev  o ‘ z 
n u t q i d a  b u g u n g i 
murakkab sharoitda 
f u q a r o l i k  j a m i y a t i 
i n s t i t u t l a r i  a h o l i 
ehtiyojlarini aniqlash, ularni qaror 
qabul qiluvchilarga yetkazish va 
yechimlarni amalga oshir ishda 
davlatning yaqin hamkori sifatida 
muhim o‘rin tutishini qayd etdi.

Markaziy Osiyoning tinchligi va 
farovonligi nafaqat davlatlararo 
kelishuvlar, balki xalqlar o‘rtasidagi 
aloqalar, fuqarolik jamiyati institutlari 
hamkorligi va qo‘shma tashabbuslarga 
ham bog‘liqligi, shu bois mill iy 
tajr ibalarni mintaqaviy nati jaga 
aylantirish muhimligi ta’kidlandi.

Forum doirasida O‘zbekiston 
Respublikasi Prezidenti Shavkat 
Mirziyoyev tomonidan Markaziy Osiyoda 
tinchlik, barqarorlik, yaxshi qo‘shnichilik 
va o‘zaro manfaatli hamkorlik muhitini 
mustahkamlash borasida ilgari surilgan 
tashabbuslarning ahamiyati alohida 
qayd etildi.

Sessiyalar doirasida O‘zbekiston va 
Markaziy Osiyo davlatlarida fuqarolik 
jamiyati institutlarining hamkorlik 
aloqalarini kengaytirish, qo‘shma 
loyihalarni amalga oshirishga alohida 
e’tibor qaratildi.

Shuningdek, mintaqada fuqarolik 
jamiyati institutlari uchun doimiy 
muloqot platformalarini rivojlantirish, 

ijtimoiy innovatsiyalar hamda samarali 
NNT amaliyotlarini ommalashtirish 
bo‘yicha qator taklif va tashabbuslar 
ilgari surildi. 

Xorijlik ekspertlar mamlakatimizda 
fuqarol ik jamiyat i  inst i tut lar in i 
qo‘llab-quvvatlash, davlat va jamiyat 
o‘rtasidagi muloqot mexanizmlarini 
takomillashtirish hamda jamoatchilik 
ishtirokini kengaytirish borasida 
amalga oshirilayotgan islohotlarni 
yuqori baholashdi.

F o r u m  y a k u n l a r i g a  k o ‘ r a 
O‘zbekiston va Markaziy Osiyo 
mamlakatlarida fuqarolik jamiyati 
ins t i tu t lar i  fao l iya t in i  qo ‘ l lab-
quvvatlash, davlat organlari bilan 
hamkorlikni mustahkamlash, tajriba 
almashinuvini  kengayt i r ish va 
mintaqaviy muloqotni rivojlantirishga 
qaratilgan rezolyutsiya qabul qilindi.

Forum 15-sentyabr – Xalqaro 
demokratiya kuni g‘oya va tamoyillarini 
ilgari surishga, shuningdek, Markaziy 
Osiyoda fuqarolik jamiyati masalalari 
bo‘yicha doimiy muloqot va amaliy 
hamkorlikni rivojlantirishga xizmat 
qildi.

Abdulaziz YO‘LDOSHEV
(“Xalq so‘zi”).

U n d a  s a y y o r a m i z n i n g 
tu r l i  mamlakat la r idan tan iq l i 
hunarmandlar, dizaynerlar, soha 
mutaxassislari, san’at va madaniyat 
namoyandalari hamda xalqaro 
tashkilotlar vakillari qatnashyapti. 
Turfa ranglar jilosi, qadrdon kuy-
qo‘shiqlar sadosi, o‘lanu laparlar 
barchaga bayramona kayf iyat 
ulashmoqda.

An’anaviy tadbirlar doirasida 
Hunarmandchilikni rivojlantirish 
m a r k a z i d a  t o ‘ q i m a c h i l i k , 
hunarmandch i l i k ,  e tnod izayn 
hamda tadb i rko r l i k  bo ‘y i cha 
trening mashg‘ulotlari o‘tkazildi. 
Respublika “Hunarmand” uyushmasi, 
YUNESKOning O‘zbekistondagi 
vakolatxonasi, “Amaliy san’at” 
ijodiy birlashmasi hamda Farg‘ona 
viloyati hokimligi hamkorligida tashkil 
etilayotgan ushbu dasturda xalqaro 
miqyosda tanilgan murabbiylar va 
soha mutaxassislari ishtirok etdi.

Amaliy mashg‘ulotlarda “Maru” 
b rend i  asosch i s i  Ma rhama t 
Umarova, kashtado‘z usta Madina 

Qosimboyeva, san’atshunoslik fanlari 
doktori Binafsha Nodir va tadbirkorlik 
sohasi menejeri Sardor Gaziyev 
ma’ruzalari tinglandi.

– Samimiy muloqotlar davomida 
qatnashch i la rn ing zamonav iy 
moda va milliy matolar uyg‘unligini 
ta’minlash borasidagi amaliy tajribasi 
oshishiga ko‘maklashildi, – deydi 
milliy brend asoschisi bo‘lgan taniqli 
dizayner Marhamat Umarova. – 
Xususan, o‘ziga xos liboslar to‘plamini 
shakllantirish hamda etnobrend 
yaratish yo‘nalishida yangi an’analar 
tushuntirildi. Milliy brendlarni yaratish 
va jahon bozoriga chiqishda qadimiy 
usullar, an’anaviy naqshlar va 
zamonaviy yondashuvlarni o‘zaro 
mujassamlashtirish muhimligiga 
e’tibor qaratildi.

Bayram dasturlari doirasida xorijlik 
mehmonlar uchun Hunarmandchilikni 
rivojlantirish markazi imkoniyatlarini 
namoyish etish maqsadida turli 
taqdimotlar o‘tkazilmoqda. Xorijiy 
delegatsiyalar a’zolari va sayyohlar 
markazda hunarmandlar uchun 

yo‘lga qo‘yilgan biznesni boshqarish, 
marketing, elektron tijorat hamda 
o n l a y n  s a v d o  p l a t f o r m a l a r i 
imkoniyatlarini yuksak e’tirof etishyapti. 
Atlas va adras to‘qimachiligi, xalq 
amaliy san’ati namunalari hamda 
yurtimiz ustalarining ijodiy ishlari 
barchaga birdek manzur bo‘layotgani 
ham e’tiborga molik.

– Marg‘ilon shahar hokimligi 
mas ’u l l a r i  b i l an  o ‘ t kaz i l gan 
uchrashuvda mazkur festivalni jahon 
miqyosida kengroq targ‘ib etish va 
shu orqali sayyohlar oqimini yanada 
ko‘paytirish masalasi muhokama 
qilindi, – deydi YUNESKOning 
O‘zbekistondagi vakolatxonasi rahbari 
Sara Noshadi. – Haqiqatan ham bu 
yurtning asrlar mobaynida sayqallanib 
kelayotgan atlas va adras to‘qish 
an’anasi va boy hunarmandchilik 
maktabi bor. Qo‘ligul ustalarining 
mahoratiga esa qoyil qolmasdan 
bo‘lmaydi. Shunday ekan, milliy 
hunarmandchil ik sir-asrorlarini 
yangi avlodga bezavol yetkazish, 
Marg‘ilon atlasining shuhratini xalqaro 
maydonda yanada oshirish galdagi 
ustuvor vazifalar sirasiga kiradi. 

Aytish joizki, ushbu festivalning 
17-sentyabr kuni uchun belgilangan 
rang-barang dasturlari davomida 
“Made in Uzbekistan” ko‘rgazmasi 
hamda moda namoyishi ochilishi ham 
bo‘lib o‘tdi. “An’anaviy to‘qimachilik 
– kreativ industriyaning muhim 
segmenti” mavzuida konferensiya, 
an’anaviy to‘qimachilik va gilamdo‘zlik 
bo‘yicha mahorat darslari o‘tkazildi. 

Shu bilan birga, xalq sayillari, 
milliy-madaniy markazlar, badiiy 
jamoalarning konsert dasturlari, 
askiya va dorbozlik tomoshalari 
hamda hunarmandchilik yarmarkalari 
tashkil qilindi.

Marg‘ilon shahrida “Atlas bayrami” 
festivali davom etmoqda.

Botir MADIYOROV
(“Xalq so‘zi”).

MARG‘ILONDA 
“ATLAS BAYRAMI”

Marg‘ilon shahridagi Burhoniddin Marg‘inoniy ilmiy-
ma’rifiy va turizm majmuasida VII xalqaro an’anaviy 
to‘qimachilik festivali – “Atlas bayrami”ning tantanali 
ochilish marosimi bo‘lib o‘tdi. 

Festival

MUSHTARAK MAQSADLAR 
VA FAROVON KELAJAK 
SARI DADIL QADAM

O‘zbekiston – Koreya:

Bugungi kunda 
O ‘ z b e k i s t o n d a 

koreys mil lat iga mansub 
180 mingdan ziyod fuqarolar 
istiqomat qiladi. Ular o‘z 
hayotini O‘zbekiston bilan 
bog‘ lagan insonlar.  Shu 
yurtdagi koreys diasporasi 
vak i l i  s i fa t ida  ay t i sh im 
mumkinki, bugun koreyslar 
o‘z madaniyati, an’analari 
va tarixiy xotirasini asrash 
bilan birga, Yangi O‘zbekiston 
j a m i y a t i n i n g  a j r a l m a s 
qismiga aylangan. Biz bu 
yerda yashab, mamlakat 
t a r a q q i y o t i d a  i s h t i r o k 
etayotganimizdan mamnunmiz, 
albatta.

Toshkent va Seul o‘rtasidagi 
munosabatlarning yana bir 
muhim jihati shundaki, ular 
har doim ikki asosiy o‘lchovga 
ega. Birinchisi – iqtisodiyot, 
investitsiyalar, texnologiyalar, 
siyosat, ta’lim, transport hamda 
strategik sheriklik. Ikkinchisi 
– yuqori ishonch, madaniyat, 
tarixiy xotira, o‘zaro hurmat va 
xalqlarimizni bog‘lab turuvchi 
o‘ziga xos rishtalar. Bu ikki 
jihat bir-biri bilan chambarchas 
bog‘liq.

Ta s h r i f  d a v o m i d a 
P r e z i d e n t i m i z  K o r e y a 
Respublikasi Milliy Assambleya 
Spikeri Cho Chjon Shik bilan 
uchrashdi. Unda ikki mamlakat 
parlamentlari alohida strategik 
sheriklikni rivojlantirishda 
muhim o‘rin tutayotgani e’tirof 
etildi. 

Aytish kerakki, bugungi 
kunda parlamentlararo do‘stlik 
guruhlari faol ishlamoqda, 
delegats iyalar  tashr i f lar i 
muntazam amalga oshirilib, 
tegishli qo‘mitalar o‘rtasida 
tajr iba almashinuvi jadal 
r i vo j l anayo t i r.  Ayn iqsa , 
“Elektron parlament” loyihasi 
alohida e’tiborga loyiq. Mazkur 
tashabbus Oliy Majlisning 
har ikki palatasida Koreya 
Milliy Assambleyasi hamda 
Koreya xalqaro hamkorlik 
agentligi (KOICA) ko‘magida 
m u v a f f a q i y a t l i  a m a l g a 
oshirilyapti.

Nazarimda, bu Koreya 
tajr ibasining O‘zbekiston 
ehtiyojlariga qanday samarali 
moslashtirilayotganiga yorqin 
misoldir. Zero, gap shunchaki 
texnologiyalarni joriy etish 
haqida emas, balki bilim, tajriba 
va davlat boshqaruvining 

zamonaviy yondashuvlari bilan 
o‘rtoqlashish haqida bormoqda. 
Bu holat  O‘zbekiston – 
Koreya hamkorligining eng 
muhim xususiyatini yana bir 
bor namoyon etadi, ya’ni 
aloqalarimiz asta-sekin alohida 
loyihalardan uzoq muddatli 
hamda tizimli institutsional 
sheriklik bosqichiga ko‘taril
yapti.

Har safar Janubiy Koreyaga 
kelganimda, bu yerda ta’lim, 
texnologiya, ishlab chiqarish 
va inson kapitali qay darajada 
uyg‘unlashganiga guvoh 
bo‘laman. Koreya tajribasi 
shuni yaqqol ko‘rsatadiki, 
mamlakat taraqqiyoti nafaqat 
infratuzilmaga, balki bilim va 
tadqiqotlarga, malakali kadrlar 
hamda innovats iya larga 
sarmoya kiritish salohiyatiga 
uzviy bog‘liq. Bugungi kunda 
aynan ushbu yo‘nalishlar 
O‘zbekis ton uchun ham 
tobora ustuvor ahamiyat 
kasb etmoqda hamda ikki 
tomonlama hamkorlikning 
istiqbolli, strategik xususiyatini 
namoyon qilmoqda.

Umuman olganda, har ikki 
mamlakatning o‘z taraqqiyot 
yo‘li va o‘ziga xos tajribasi bor. 
Lekin maqsadlar mushtarak: 
ilg‘or tajribalarni o‘zlashtirish, 
zamonaviy texnologiyalar, 
bilim hamda inson salohiyatini 
yagona va ezgu g‘oyalar 
atrofida birlashtirish. Ushbu 
tarixiy tashrif ana shu ezgu 
yo‘ldagi yana bir salmoqli 
qadam bo‘ldi. 

Z e r o ,  k e l a j a k  s a r i 
eltuvchi manzil biz unga 
yetib borganimizda emas, 
balki qanday kelajak barpo 
qilmoqchi ekanimizni birgalikda 
anglab, aniq maqsad qo‘ygan 
lahzadan boshlanadi. Bugun 
O‘zbekiston – Koreya aynan 
ana shunday mushtarak 
hamda farovon kelajak sari 
yonma-yon ishonch bilan 
odimlamoqda.

Viktor PAK, 
Oliy Majlis Qonunchilik 

palatasi deputati.

Parlament nazorati

CHIQINDILAR BILAN 
BOG‘LIQ HOLAT 

O‘RGANILDI
Bugungi kunda shaharlarda sanitariya-tozalash 

ishlarini samarali tashkil etish, qattiq maishiy 
chiqindilarni o‘z vaqtida yig‘ish va olib chiqish, aholiga 
ko‘rsatilayotgan xizmatlar sifatini oshirish, chiqindilarni 
boshqarish tizimida mavjud infratuzilma va maxsus 
texnikalardan samarali foydalanish muhim vazifalardan 
biri hisoblanadi.

filiali faoliyati ham o‘rganildi. 
Fi l ia l  tomonidan 32 ta 
mahallada istiqomat qiluvchi 
173 mingdan ziyod aholi 
hamda  m ingdan  o r t i q 
korxona va tashkilotlarga 
sanitariya-tozalash xizmatlari 
ko‘rsatiladi. Filial tasarrufidagi 
maxsus texnikalar va chiqindi 
yig‘ish maydonchalarining 
holati, ulardan samarali 
f o y d a l a n i s h  h a m d a 
chiqindilarni o‘z vaqtida 
olib chiqish bilan bog‘liq 
masalalar yuzasidan fikr 
almashildi.

Jarayonda chiqindilarni 
yig‘ish va tashish hajmi 
ortib borayotgani va xizmat 
ko‘rsati ladigan hududlar 
kengayishi tufayli maxsus 
texnikalar hamda chiqindi 
konteynerlarini yangilash, 
m a v j u d  i n f r a t u z i l m a n i 
modernizatsiya qilish zarurligi 
aytildi.

O ‘ r g a n i s h  y a k u n i d a 
t i z imda  o ‘ z  yech im in i 
kutayotgan masalalarni 
bartaraf etish, korxonaning 
moddiy- texnik  bazasin i 
m u s t a h k a m l a s h  v a 
chiqindi larni boshqarish 
t i z i m i n i  y a n a d a 
takomillashtirishga qaratilgan 
takliflar bildirildi.

“Xalq so‘zi”.

Samarqand shahrida bo‘lib o‘tgan 3-shaxmat 
paralimpiadasida dunyoning 36 ta davlatidan 41 ta 
jamoa va 164 nafar yetakchi shaxmatchi ishtirok etdi. 
Nufuzli musobaqada yurtimiz sharafini 3 ta tarkib 
munosib himoya qildi.

Shaxmat:
TARIXIY 
MUVAFFAQIYAT

Hal qiluvchi 7-turda O‘zbekiston-1 jamoasi Isroil ustidan 
2.5:1.5 hisobida yorqin g‘alabani qo‘lga kiritdi. Musobaqa 
yakuniga ko‘ra Polsha 1-o‘rin, Kuba 2-o‘rinni egallagan 
bo‘lsa, terma jamoamiz 11 ochko jamg‘arib, faxrli 3-o‘rin va 
bronza medallariga sazovor bo‘ldi. Bu o‘zbek parashaxmati 
tarixida Olimpiadada qo‘lga kiritilgan ilk bronza medaldir.

Kuni kecha ko‘hna shaharda Butunjahon shaxmat 
Olimpiadasining dastlabki tur uchrashuvlari bo‘lib o‘tdi. 200 
dan ziyod mamlakatlar federatsiyalarining 400 ga yaqin 
jamoalari g‘oliblik uchun bahslarga kirishdi.

O‘zbekiston musobaqa mezboni sifatida erkaklar va 
ayollar terma jamoalarida uchtadan jamoa bo‘lib qatnashib, 
birinchi bahslarning barchasida g‘alaba qozondi. Asosiy 
jamoa shaxmatchilari yamaykalik sportchilarni taslim qildi – 
4:0. N. Abdusattorov Kristi Joshuani, N. Yakubboyev Gleyvs 
Rahimni, Sh. Vohidov Shou Jadenni, M. Madaminov esa 
Braun Akimni mag‘lub etishga muvaffaq bo‘ldi. Terma jamoa 
murabbiylari ilk bellashuvda J. Sindorovga dam berishga 
qaror qilishdi. O‘zbekiston-2 Afg‘oniston shaxmatchilarini 
3:1, O‘zbekiston-3 esa Mali terma jamoasini 3.5:0.5 hisobida 
yengdi.

Ayollar ishtirokidagi qarama-qarshilikda asosiy terma 
jamoamiz Trinidad va Tobagodan kelgan “aql ustalari” 
ustidan yirik hisobda ustun keldi – 4:0. G. Tohirjonova Jeyms 
Shemilani, U. Omonova Zara Lafyorni, N. Imomqo‘ziyeva 
Samanta Dollini, G. Karimova Aradxana Singxni taslim etdi. 
Ikki o‘yinda quyidagi hisoblar kuzatildi: O‘zbekiston-2 – Togo: 
3:1, O‘zbekiston-3 – Tanzaniya: 4:0.

Kecha shaxmat Olimpiadasining 2-tur uchrashuvlari 
o‘tkazildi.

Xivada “Yangi O‘zbekiston mushoirasi” deb nomlangan adabiy anjuman bo‘lib o‘tdi. 
Unda respublikamizning barcha hududlaridan taniqli shoir va ijodkorlar ishtirok etdi.

Mazkur holat yuzasidan O‘zbekiston 
Respublikasi Madaniy meros agentligiga qilgan 
murojaatimizga direktor o‘rinbosari Ziyoviddin 
Valiyev imzosi bilan javob xati oldik. Unda 
bildirilishicha, maqolada ko‘rsatilgan masalalar 

agentlikning Buxoro viloyati boshqarmasi 
tomonidan atroflicha o‘rganilgan. Xususan, 
Mirzo Salimbek madrasasini asrab-avaylash 
va saqlashga qaratilgan ishlarni amalga 
oshirish maqsadida mazkur binoning texnik 

holatini o‘rganish asosida tegishli nuqson 
dalolatnomalari ishlab chiqilgan. Ayni chog‘da 
ushbu tarixiy obidani 2027-yilda restavratsiya 
va ta’mirlash-tiklash ishlari olib boriladigan 
madaniy meros obyektlarining manzilli ro‘yxatiga 

“MUZ JOYIDAN KO‘CHDI...”
“Xalq so‘zi”ning shu yil 9-sentyabrdagi sonida jurnalist Istam 

Ibrohimov qalamiga mansub “Madrasada yashayotgan momo” 
sarlavhali maqola chop etilgandi. Unda muallif Buxoro shahridagi 
Mirzo Salimbek madrasasi ayanchli ahvolga kelib qolgani, madaniy 
meros obyekti bo‘lgan bu bino qariyb ellik yildan buyon bir oila 
uchun turarjoy vazifasini o‘tab kelayotgani haqida kuyunchaklik 
bilan yozgan.

kiritish bo‘yicha zarur hujjatlarni tayyorlash sa’y-
harakatlari davom ettirilayotgani aytilgan.

Shu bilan birga, agentl ik madrasa 
binosida istiqomat qilayotgan fuqaro Salima 
Xotamovaning oilasini boshqa turarjoy 
bilan ta’minlash masalasini qonunchilikda 
belgilangan tartibda hal etish maqsadida 
Buxoro shahar hokimligiga tegishli murojaat 
xati yuborilganini ma’lum qilgan.

Xullas, tahririyat sa’y-harakati bilan 
yarim asrlik “muz joyidan ko‘chdi”. Endi bu 
masala bo‘yicha Buxoro shahar hokimligining 
munosabatini kutib qolamiz.

“Xalq so‘zi”.

Tahririyat pochtasidan

Yaponiyada o‘tkaziladigan yigirmanchi yozgi 
Osiyo o‘yinlari rasman 19-sentyabrdan boshlansa-
da, ba’zi jamoaviy sport turlarida ilk bahslar 
murosasiz davom etmoqda. Xususan, futbol 
bo‘yicha erkaklar va ayollar terma jamoalari 
o‘zlarining musobaqadagi yurishini allaqachon 
boshlab yuborgan.

“Aichi-Nagoya – 2026” 
kundaligi:
FUTBOL MUSOBAQALARI 
BOSHLANDI

Turnirning “C” guruhidan o‘rin olgan Ravshan Haydarov 
boshchiligidagi O‘zbekiston yoshlar terma jamoasi dastlabki 
turda Filippin bilan bahs olib borib yirik hisobda g‘alaba 
qozondi: 5:1. Gollarga M. O‘rinboyev, S. Saidnurullayev (2), 
R. Fayzullayev, M. Reimov mualliflik qildi. Raqib tarkibidagi J. 
Merino bir marta javob to‘pi yo‘llashga muvaffaq bo‘ldi. Bugun 
vakillarimiz 2-tur doirasida Kuvayt yoshlar terma jamoasiga 
qarshi maydonga chiqadi.

Kotrina Kulbite murabbiyligidagi qizlarimiz “G” guruhida 
ikki o‘yinni o‘tkazib bo‘lishdi va har ikkisida durang – 1:1 
hisoblari qayd etildi. Dastlab filippinlik qizlar bilan so‘nggi 
daqiqalarda g‘alaba qo‘ldan boy berilgan bo‘lsa, 2-turda 
jahonning eng kuchli terma jamoalaridan biri – Xitoy ayollar 
terma jamoasidan muhim ochkolar tortib olindi.

Sunnatilla ISLOMOV
(“Xalq so‘zi”) tayyorladi.

I j t imoiy sohada ham 
katta o‘zgarishlar ro‘y berdi. 
Tuman va shaharlarda 74 

ta oilaviy shifokorlik punkti, 81 ta 
poliklinika va 92 ta mahalla tibbiyot 
punktlari ishga tushirildi. To‘rtko‘l, 
Qo‘ng‘irot va Chimboy tumanlarida 
qo‘shma shikastlanish va o‘tkir 
qon tomir kasalliklari markazlari 
tashkil etildi. Rejaga asosan yana 
respublika infratuzilmasiga 11 trln. 
so‘m ajratilishi, bog‘cha qamrovi 
yanada oshirilishi, yangi 21 ta maktab 
qurilishi va 243 tasi to‘liq ta’mirlanishi 
ko‘zda tutildi. Mahallalarni qo‘llab-
quvvatlash jamg‘armasi tashkil 
qilinib, 452 ta mahallaning har biriga 
500 mln. so‘mdan ajratildi. Eng 
quvonarlisi, bugungi kunda ana shu 
ezgu maqsadlar amalda o‘z ifodasini 
topmoqda.

Orolbo‘yi mintaqasi 
dunyo nigohida

O‘tgan 40 yil davomida Orolqumga 
400 ming gektar saksovul ekilgan 
bo‘lsa, so‘nggi o‘n yil mobaynida 
dengizning qurigan tubidagi 2 mln. 
gektardan ziyod maydonda yashil 
makonlar barpo etildi. Umummilliy 
hashar yo‘li bilan saksovul, qoraburoq, 
qandim, cherkez kabi cho‘l o‘simliklari 
urug‘i ekildi. Besh mingga yaqin 
mutaxassis va ishchi-texnik xodimlar 
1,5 mingdan ziyod qudratli texnikalar, 
samolyotlar jalb etildi. Orol tubida 
bugun yana hayot jonlandi. Bu 
orada Orolbo‘yining flora va faunasini 
yaxshilash bo‘yicha milliy dastur 
ishlab chiqildi. Natijada hududning 
o‘rmon bilan qoplanish darajasi ikki 
baravar, ya’ni 19 foizdan 40 foizga 
oshdi.

Prezident Shavkat Mirziyoyev 
Bir lashgan Mi l lat lar Tashki lot i 
Bosh Assambleyasining 72 va 
75-sessiyalarida Orol dengizi inqirozi 
chegara bilmaydigan global ekologik 
muammolardan biri ekanini, har 
yili havoga 150 mln. tonnagacha 
tuz,  chang va qum zarra lar i 
ko‘tarilayotganini ta’kidlab, dunyo 
hamjamiyatini ogohlikka chaqirdi. 

Mutaxassislar hisob-kitoblariga 
ko‘ra, 2040-yilga borib Orol dengizi 
havzasida suv resurslari tanqisligi 
deyarli ikki baravarga – yil iga 
20 mlrd. kubometrgacha oshishi 
mumkin. O‘rmonzorlar barpo qilinsa, 
shamolning kinet ik energiyasi 
kamayadi.

So ‘ngg i  q i rq  y i l  davomida 
Orol dengizining qurigan tubida 
ishlab, ilmiy loyihalarga rahbarlik 
qilib kelayotgan O‘rmon xo‘jaligi 
i lm iy - tadq iqo t  i ns t i t u t i  I ho ta 

Qoraqalpog‘iston:

o‘rmonlari va o‘rmon melioratsiyasi 
laborator iyasi  mudir i ,  q ishloq 
xo‘jaligi fanlari doktori, akademik, 
O‘zbekiston Respublikasida xizmat 
ko‘rsatgan qishloq xo‘jaligi xodimi 
Zinoviy Noviskiyning f ikr icha, 
dengizning qurigan tubida keng 
ko‘lamli o‘rmonlashtirish ishlarini 
olib borish global isish muammosini 
kamaytirishga yaqinlashish imkonini 
beradi.

Shundan kelib chiqib, ekolog 
va o‘rmon xo‘jaligi mutaxassislari 
oldiga mintaqa aholisi turmush tarzini 
yaxshilashga qaratilgan ishlarni 
ilmiy asoslangan tarzda davom 
ettirish, hudud tuprog‘iga mos navlar 
yaratish, chorvachilikni rivojlantirish 
bo‘yicha ko‘rsatmalar berildi. Joriy 
yilda o‘rmonchilar tomonidan ushbu 
hududda 115 ming gektar ihota 
o‘rmonlari barpo etildi. 2030-yilga 
qadar Orol dengizi qurigan tubining 
80 foizini o‘simlik bilan qoplash ko‘zda 
tutilgan.

Sayyohlar tuyada sahro 
kezadi

Buyuk Britaniyaning turizmga 
ixtisoslashtirilgan “Bradt Guides” 
nashriyoti 2023-yilda sayohat qilish 
uchun tavsiya etilgan dunyoning eng 
noyob turistik hududlari ro‘yxatiga 
Chili, Kosta-Rika, Isroil, Estoniya 
va boshqa maskanlar qatorida 
Qoraqalpog‘iston Respublikasini 
ham kiritdi. “Bradt Guides” ekspertlari 
Mo‘ynoq tumanida yangi aeroportning 
ishga tushirilganini ham alohida qayd 
etdi.

Qoraqalpog‘istonda madaniy-
t a r i x i y,  z i y o r a t ,  a r x e o l o g i k , 
gastronomik va safar i  tur izm 
yo‘nalishlarida ko‘plab dasturlar 
amalga oshirilmoqda. Hozirgi kunda 
Qoraqalpog‘iston Respublikasida 
jami 288 ta madaniy meros obyekti 
mavjud bo‘lib, Butunjahon moddiy 
merosi obyektlari ro‘yxatiga kiritilgan 
Tuproqqal’a, Ayoz qal’a, Qo‘yqirilgan 
qal’a, Katta Guldursun qal’asi, Pir 
qal’a, Anqa qal’a, Qo‘rg‘oshin qal’a va 
Jonbos qal’a doimo sayyohlar bilan 
gavjum.

Sudochye ko‘li va Ustyurt platosi, 
Orol dengizining suvi saqlanib 
qolgan hudud – “Aq tumsiq” atrofida 
turistik majmua tashkil qi l indi. 
O‘tovlar qurilib, xorijiy va mahalliy 
sayyohlar uchun servis xizmatlari, 
turizm mahallalari tashkil etildi. 
Sayyohlarga qulayliklar yaratish 
maqsadida xalqaro aeroportlar, 
chegara o‘tkazish punktlari, madaniy 
meros obyektlari atrofida Turizm 
axborot markazlari tashkil etildi. 

Qoraqalpog‘iston Respublikasini 
noyob sayyohlik yo‘nalishi sifatida 
namoyon etuvchi turizmni barqaror 
rivojlantirish strategiyasi ishlab 
chiqildi. Berdaq nomidagi Qoraqalpoq 
davlat universitetida Qoraqalpog‘iston 
Respublikasi Turizm va madaniy 
meros vazirligi hamda Germaniya 
xalqaro hamkorlik tashkiloti bilan 
birgalikda “Turizm laboratoriyasi” 
ochildi.

So‘nggi  ikk i  y i l  mobaynida 
Qoraqalpog‘istonga kelayotgan xorijiy 
sayyohlar sonini 180 mingga, mahalliy 

turistlar sonini 1 mln. nafarga, turizm 
xizmatlari eksportini 60 mln. dollarga, 
joylashtirish vositalarida xonalar 
sonini mingtadan ikki mingtagacha 
yetkazish borasida keng ko‘lamli 
ishlar olib borildi. Shu bilan birga, 
sayyohlar uchun o‘ndan ortiq dam 
olish maskanlari tashkil etildi. Orol 
dengizi bo‘yida turistlar dam olish 
maskanlari faoliyati yo‘lga qo‘yildi. 
Mo‘ynoq hamda Nukusdagi Saviskiy 
nomidagi davlat san’at muzeyiga, 
qadimiy qal’alarga sayyohlar oqimini 
oshirish bo‘yicha infratuzilma tubdan 
yangilandi. Natijada xorijiy va ichki 
turistlar soni so‘nggi 2-3 yil ichida bir 
necha barobar ortdi.

B u n d a n  b e s h  y i l  o l d i n 
Q o r a q a l p o g ‘ i s t o n d a  6 1  t a 
mehmonxona mavjud bo‘lgan bo‘lsa, 
hozir ularning soni yuztadan oshib 
ketdi. Ellikqal’a tumanida 2,5 mln. 
dollarlik Aqchako‘l turizm rekreatsion 
zonasi, Nukusda “Ramada” brendi 
ostida yangi mehmonxona, 500 ming 
dollarlik Ashshiko‘l turizm etnoovuli 
sayyohlarga xizmat qi lmoqda. 
Ularning ko‘pchil igi rivojlangan 
davlatlardan kelgan investorlar 
ishtirokida bunyod etilgan bo‘lib, 
bu yurtimizda sarmoyadorlarga 
yarat i layotgan shart-sharoi t lar 
samarasidir.

Bunyodkorlik ishlari 
Prezident nazoratida

Davlat imiz rahbar i  har  gal 
Qoraqalpog‘ istonga borganida 
oqsoqollar bilan maslahatlashadi, 
ularning duosini oladi. O‘tgan yillar 
mobaynida bu yerda olib borilayotgan 
yangilanish va bunyodkorlik ishlari 
shaxsan Prezident nazoratida bo‘ldi.

Statistik ma’lumotlarda 2017-yilda 
Qoraqalpog‘istonning yalpi hududiy 
mahsuloti 13 trln. 500 mlrd. so‘mni 
tashkil etgani qayd etiladi. O‘tgan 
davr mobaynida bu ko‘rsatkich 4 
barobar o‘sdi va joriy yil boshida 54 
trln. so‘mdan oshdi.

Bugungi kunda Qoraqalpog‘iston 
biznes yuritish uchun eng jozibador 
hududga aylandi. Mahalliy tadbirkorlar 
uchun foyda solig‘i, aylanmadan 
ol inadigan sol iq, mol-mulk va 
yer soliqlari stavkalari 50 foizga 
(ayrim yo‘nalishlarda 1 foizgacha) 
kamaytirildi.

Aytish kerakki, aynan bugungi 
kunda mintaqada barcha iqtisodiyot 
tarmoqlari: sanoat, qurilish, axborot-
kommunikatsiya texnologiyalari, 
kichik biznes va xususiy tadbirkorlik 
rivojlanmoqda.

Nukus shahri, Qo‘ng‘irot va 
Chimboy tumanlari hamda 109 ta 
mahallani ishsizlik va kambag‘allikdan 
butunlay xoli hududga aylantirish 
t izimi yo‘ lga qo‘yi ldi .  Ishsizl ik 
darajasini 4,2 foiz, kambag‘allikni 
esa 3,2 foizgacha tushirish bo‘yicha 
manzilli mahallabay ishlash tizimi 
samara bermoqda.  Bo ‘zatov, 
Qonliko‘l, Mo‘ynoq va Shumanay 
tumanlaridagi og‘ir sharoitli mahallalar 
qo‘llab-quvvatlanmoqda.

Soliq stavkalari kamaytirilishi, 
imtiyozli kreditlar berilishi evaziga 
keyingi ikki yil mobaynida 17 mingdan 
ortiq tadbirkorlar o‘z ixtiyorida qolgan 
500 mlrd. so‘mdan ziyod mablag‘ 
hisobiga yangi korxonalar ochib, 
qo‘shimcha ish o‘rinlari yaratish 
imkoniga ega bo‘ldi. 2017-yilda 

aholi jon boshiga to‘g‘ri keladigan 
yalpi hududiy mahsulot hajmi 7,5 
mln. so‘mni tashkil etgan bo‘lsa, 
ayni paytda bu ko‘rsatkich 26,5 mln. 
so‘mga yetdi.

Aholini toza ichimlik suvi bilan 
ta’minlash, ularga sifatli tibbiy yordam 
ko‘rsatish, onalik va bolalikni himoya 
qilish, oila va mahalla institutlariga 
e’tibor qaratish, ayollar va yoshlarning 
jamiyatdagi o‘rni va mavqeini oshirish 
kabi qator muhim muammolar tizimli 
ravishda hal qilinmoqda.

Raqamlarga murojaat qiladigan 
bo‘ lsak, bundan o‘n yi l  avval 
bolalarning atigi 25 foizi bog‘cha 
bilan qamrab olingan. O‘tgan qisqa 
davr mobaynida davlat-sheriklik 
va xususiy bog‘chalar ochilishi 
evaziga bu qamrov 84 foizga yetgan. 
Ayrim chekka mahallalarda davlat 
bog‘chalari uchun to‘lovlar 50 foizga 
kamaytirildi. Tan olish kerakki, o‘sha 
davrlarda maktablar yetishmasdi, 
bolalar uch smenada o‘qishardi. 
Yangidan qurilgan maktablar hisobiga 
uch smenali ta’l imga batamom 
barham berildi.

Islohotlar natijasi o‘laroq Prezident 
farmoniga asosan 2022/2023 o‘quv 
yilidan boshlab qoraqalpog‘istonlik 
yoshlar uchun mamlakatning barcha 
oliy ta’lim muassasalariga hududiy 
kvotalar ajratildi. Mahalliy OTMda 
davlat granti asosida o‘qish uchun 
qo‘shimcha 500 ta o‘rin, nodavlat va 
xorijiy OTM filiallari uchun esa har yili 
200 ta qo‘shimcha grant o‘rinlari joriy 
etildi. Qoraqalpog‘istonlik yoshlarning 
oliy ta’lim muassasalariga qabul 
ko‘rsatkichi 55 foizga yetdi.

Tibbiyot sohasini rivojlantirishga 
qaratilgan sa’y-harakatlar natijasida 
aholi o‘rtasida kasalliklarni erta 
aniqlash ishlari yo‘lga qo‘yildi. 
Bularn ing hammasi  ahol in ing 
r e p r o d u k t i v  s a l o m a t l i g i n i 
mustahkamlash, onalar va bolalar 
salomatligini muhofaza qilish, sog‘lom 
bola tug‘ilishini ta’minlashda yaxshi 
natijalar beryapti.

O‘tgan yi lning 14-avgustida 
Prezidentimizning “Qoraqalpog‘iston 
Respublikasini ijtimoiy-iqtisodiy 
rivojlantirishga qaratilgan chora-
tadbirlarni yanada jadallashtirish 
to‘g‘risida”gi qarori qabul qilindi. 
Unga ko‘ra mintaqani 2035-yilgacha 
rivojlantirish bo‘yicha strategiya 5 yillik 
batafsil dastur asosida amalga oshiriladi. 

Aytish joizki, Prezidentimizning 
Qoraqalpog‘istonga har bir tashrifi 
aholi turmush tarzini yaxshilashga 
qaratilgan investitsiyalar, ezgu sa’y-
harakatlar ko‘lami bilan hamohangdir. 
Bu tashriflar el ko‘nglini ko‘taradi, 
ularn i  yangi-yangi  marra larn i 
zabt etishga undaydi. Qalblarda 
mamnunlik, faxr va ertangi kunga 
ishonch uyg‘otadi.

Davlatimiz rahbari tomonidan el farovonligi, mamlakat obodligi 
yo‘lida uzoq istiqbolni ko‘zlab olib borilayotgan xalqchil siyosat bugun 
Qoraqalpog‘istondagi bunyodkorliklarning bosh mezoni bo‘lmoqda. Yuraklarni 
yoritgan tole quyoshi ovullarga chiroy, xonadonlarga nur baxsh etmoqda. 
Zero, Prezidentimiz aytganidek, “Xalq bizdan rozi bo‘lsa, ishimizda unum va 
baraka bo‘ladi”. Orzu-umidlari ro‘yobga chiqayotgan qoraqalpog‘istonliklar 
bugungi kunda katta ishonch bilan rivojlanish, o‘sish va yuksalishlar yo‘lidan 
bormoqda. Va albatta, bu metin irodali, sabr-bardoshli, mehnatkash xalqning 
kelajagi charog‘on, nasibasi ulug‘ bo‘ladi.

Nurulloh OSTONOV
(“Xalq so‘zi”).

